
ᐅᑯᓄᖓ ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐆᒧᖓ 
  
ᑐᑭᓯᒋᐊᕈᑎᒃᓴᑦ: X     ᐃᓱᒪᓕᐅᕈᑎᑦ:   
 

ᐱᔾᔪᑖ:  ᑐᓴᖅᑎᑦᑎᓂᖅ ᐊᐅᓚᑦᑎᖃᑎᒌᒃᑐᓂᑦ ᓄᑖᒥᑦ ᐆᒪᔪᑦ ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᔪᓂᑦ ᕿᑭᖅᑖᓘᑉ 
ᑐᒃᑐᖏᓐᓂᑦ.  

 
ᐱᓕᕆᐊᖑᓯᒪᔪᑦ  
 
• ᕿᑭᖅᑖᓘᑉ ᑐᒃᑐᖏᑦ ᐊᔾᔨᐅᙱᑦᑑᕗᑦ ᐊᒻᒪ ᐅᓄᙱᖦᖢᑎᒃ ᑐᒃᑐᐃᑦ (ᑕᐃᔅᓱᒪᓂ 20,000 40,000-ᖑᓚᐅᖅᓯᒪᔪᑦ 

ᓂᕐᔪᑎᑦ) ᐊᖑᓇᓱᒃᑕᐅᕙᒃᖢᑎᒃ ᐊᖑᓇᓱᒃᑎᓂᑦ ᕿᑎᕐᒥᐅᓂ ᖃᔅᓯᑲᓪᓚᖕᓂᑦ ᓄᓇᓕᖕᓂ ᐊᒻᒪ ᓄᓇᓕᖕᓂ 
ᑲᓇᖕᓇᖅᐸᓯᖕᒥ ᓄᓇᑦᓯᐊᒥ.  

• 2018−ᒥ ᕿᑭᖅᑖᓘᑉ ᑐᒃᑐᖏᑦ ᓇᓚᐅᑦᑖᖅᑕᐅᓚᐅᖅᑐᑦ 4,105-ᖑᓇᓱᒋᔭᐅᓪᓗᑎᒃ (95% CI = 2,931 - 5,759). 
ᑖᒃᑯᐊ ᖃᐅᔨᓴᕈᑕᐅᔪᑦ ᓇᓗᓇᐃᖅᓯᕗᑦ ᐅᓄᕈᓐᓃᖅᐹᓪᓕᕐᓂᖏᓐᓂᒃ 88%−ᒥ 1997−ᒥ 
ᓇᓚᐅᑦᑖᖅᑕᐅᓚᐅᖅᑐᓂᑦ 34,558−ᖑᓪᓗᑎᒃ (95% CI = 30,275 – 38,841).  

• ᐋᖅᑭᒋᐊᖅᑕᐅᓚᐅᖅᑎᓪᓗᒍ ᖃᐅᔨᓴᕈᑕᐅᓂᐊᖅᑐᖅ ᐱᖃᓯᐅᑎᓪᓗᒋᑦ ᑎᒍᒥᐊᖅᑎᐅᖃᑕᐅᔪᑦ ᐊᑐᓕᖁᔭᖏᑦ, 
ᑎᑎᖅᑲᑐᖃᕕᓃᑦ, ᖁᖓᓯᕈᓕᖅᓱᐃᕝᕕᐅᓚᐅᖅᑐᑦ, ᐊᒻᒪ ᓄᓇᓕᖕᓂ ᖃᐅᔨᒪᔭᐅᔪᑦ ᖃᐅᔨᓴᕐᕕᐅᔪᖅ 
ᐊᖏᒡᓕᒋᐊᖁᓪᓗᒍ, ᖃᐅᔨᔭᐅᔪᑦ 2020−ᒥ ᖃᐅᔨᓴᖅᑕᐅᓚᐅᖅᑐᑦ ᓇᓚᐅᑦᑖᖅᑕᐅᔪᑦ 3,815−ᖑᓪᓗᑎᒃ (95% Cl 
= 2,930 – 4,966, CV= 13%) ᑐᒃᑐᐃᑦ, ᒪᓕᓚᐅᖅᐳᑦ ᐅᓄᕈᓐᓃᖅᐸᓪᓕᐊᔪᓂᒃ ᖃᐅᔨᔭᐅᓚᐅᖅᑐᓂᒃ 2018−ᒥ 
ᖃᐅᔨᓴᖅᑕᐅᔪᓂᒃ. 

• ᑎᓯᐱᕆ 2020−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓚᐅᖅᐳᑦ ᓯᕗᓪᓕᖅᐹᖅᓯᐅᑎᒥᒃ 
ᐋᖅᑭᒃᓯᒪᓕᖅᑎᑕᐅᔪᒥᒃ ᐊᑐᓕᖅᑎᑦᑎᔪᒪᓪᓗᑎᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 42−ᓂᒃ ᑐᒃᑐᓂᒃ ᕿᑭᖅᑖᓘᑉ 
ᑐᒃᑐᖏᓐᓂᒃ. ᑲᑎᒪᔩᑦ ᐃᓱᒪᓕᐅᕆᓚᐅᖅᐳᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
105−ᖑᓕᕐᓗᑎᒃ ᑐᒃᑐᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ ᒪᓕᒐᙳᖅᑎᑦᑎᓚᐅᖅᐳᑦ. 

• ᐃᑲᔪᖅᑐᕈᒪᓪᓗᒋᑦ ᐅᑎᖅᑎᑦᑎᕙᓪᓕᐊᓂᖅ ᑐᒃᑐᓂᒃ, ᓄᓇᕗᑦ ᒐᕙᒪᖓ ᐊᑐᓕᖅᑎᑦᑎᓯᒪᕗᖅ ᓂᕿᑐᖅᐸᒃᑐᓂᑦ 
ᐊᐅᓚᑦᑎᔾᔪᑕᐅᓂᐊᖅᑐᒥᒃ ᐃᓚᒋᔭᐅᓪᓗᓂ ᖃᐅᔨᓴᖅᑎᑦᑎᓗᑎᒃ ᐊᒃᖤᓂᒃ ᐊᒪᕈᖅᑐᓂᓪᓗ ᑮᓇᐅᔭᓂᒃ 
ᒪᓂᒪᑎᑦᑎᓗᑎᒃ. ᐊᒃᑐᐊᓂᖃᖅᖢᓂ ᐅᓄᕈᓐᓃᖅᐸᓪᓕᐊᔪᓄᑦ ᕿᑭᖅᑖᓘᑉ ᑐᒃᑐᖏᓐᓂ, ᐊᒪᕈᖅᑐᓂᑦ ᑮᓇᐅᔭᑦ 
ᒪᓂᒪᑎᑕᐅᔪᑦ $900−ᖑᕗᖅ ᐊᑕᐅᓯᖅ ᖃᐅᔨᓴᒐᒃᓴᖅ ᐋᖅᑭᒃᓯᒪᔪᖅ (ᐊᓯᖏᓐᓂᓪᓕ $500−ᖑᓪᓗᓂ).  

• ᕿᑭᖅᑖᓘᑉ ᑐᒃᑐᖏᓐᓂ ᖁᖓᓯᕈᖅᓯᑲᑕᓚᐅᖅᐳᑦ ᐊᐃᕆᓕ 2021−ᒥ (36 ᐊᕐᓇᓪᓗᐃᑦ) ᐊᒻᒪ ᒫᑦᓯ 2024−ᒥᑦ (35 
ᐊᕐᓇᓪᓗᐃᑦ). ᑎᒍᒥᐊᖅᑎᐅᖃᑕᐅᔪᑦ ᐃᓚᐅᓚᐅᖅᐳᑦ ᐸᕐᓇᐃᑎᓪᓗᒋᑦ, ᐊᒻᒪ ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖓᑦ 
ᐃᓚᐅᓚᐅᖅᐳᖅ ᑕᒪᐃᓐᓂᒃ ᐱᔭᐅᔪᓂᒃ ᑖᒃᑯᓇᓂ ᐊᕐᕌᒍᓂᑦ.  

 
ᒫᓐᓇ ᖃᓄᐃᓕᖓᓂᖓ  

• ᒫᓐᓇ ᕿᑭᖅᑖᓘᑉ ᑐᒃᑐᖏᑕ ᐊᒥᓲᓂᖏᑦ 8,000 ᑐᖔᓃᑉᐳᑦ, 20%−ᖏᓐᓃᖦᖢᑎᒃ ᑕᐃᔅᓱᒪᓂᓕᓴᐃᑦ. ᑕᐃᒪᐃᒻᒪᑦ, 
ᒫᓐᓇ ᐊᐅᓚᑦᑎᔾᔪᑕᐅᓂᐊᖅᑐᖅ ᑭᒡᓕᖃᖅᑎᑦᑎᓗᑎᒃ ᐊᖑᓇᓱᒃᑕᐅᔪᓐᓇᖅᑐᓂᒃ  ᐱᔾᔪᑎᖃᓗᐊᕐᓗᑎᒃ ᑐᒃᑐᖏᑦ 
ᐅᑎᖅᐸᓪᓕᐊᖁᓪᓗᒋᑦ.  

• ᓄᑖᖅ ᑎᖕᒥᓲᒃᑯᑦ ᐅᓄᕐᓂᖏᓐᓂᒃ ᖃᐅᔨᓴᖅᑐᑦ ᐱᐊᓂᓚᐅᖅᐳᑦ ᐅᑐᐱᕆ 23−ᒥᑦ ᓄᕕᐱᕆ 2−ᒧᑦ, 2023. 
ᖃᐅᔨᓴᕐᓂᕐᒧᑦ ᐸᕐᓇᐃᓂᖅ ᐱᖃᓯᐅᑎᓪᓗᒍ ᐅᖃᐅᓯᐅᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓂᑦ ᐊᑐᕐᖢᑎᒡᓗ ᐊᔾᔨᐸᓗᖓᓂ 

ᐋᖅᑭᒃᓯᒪᔪᒥᑦ 2020−ᒥᑦ ᐊᑐᖅᑕᐅᓚᐅᖅᑐᒥᑦ. ᐊᖑᓇᓱᒃᑐᓕᕆᔨᒃᑯᓐᓂ−ᓂᕈᐊᖅᑕᐅᓯᒪᔪᑦ ᓄᓇᓕᖕᒥᐅᑦ 
ᐃᓚᐅᓚᐅᖅᐳᑦ ᖃᐅᔨᖃᑕᐅᓪᓗᑎᒃ.  

• ᖃᐅᔨᓴᕈᑎᕕᓃᑦ 2023−ᒥᑦ ᓇᐃᓴᐃᑎᓪᓗᒋᑦ ᓇᓚᐅᑦᑖᓚᐅᖅᑐᑦ 5,229 (95% Cl = 3,985 – 6,473, CV= 12%) 
ᑮᓕᓂᐅᑉ ᕿᑭᖅᑕᖓᓂ ᓄᓇᐃᓐᓇᕐᒥᓪᓗ. ᑖᓐᓇ ᓄᑖᖅ ᓇᓚᐅᑦᑖᖅᑕᐅᔪᖅ ᓱᓕ 8,000 ᑐᒃᑑᖃᑎᒌᓄᑦ ᑐᖔᓃᑉᐳᖅ, 
ᑭᓯᐊᓂ, ᓇᓗᓇᐃᖅᓯᔪᖃᓚᐅᙱᓚᖅ ᐅᓄᕐᓂᕆᔭᖏᑦ ᓱᓕ ᐅᓄᕈᓐᓃᖅᐸᓪᓕᐊᓂᖏᓐᓂᒃ. 

• ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᖅᓯᒪᕗᑦ ᐱᓕᕆᖃᑎᖃᑦᑎᐊᖏᓐᓇᖅᖢᑎᒡᓗ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ, 
ᐊᐅᓚᑦᑎᔨᐅᖃᑎᒌᑦ ᐊᒻᒪ ᓄᓇᑦᓯᐊᑉ ᒐᕙᒪᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᐊᖏᓐᓂᒃ ᐊᒻᒪ ᖃᐅᔨᓴᖅᐸᓪᓕᐊᔭᒥᒃ ᕿᑭᖅᑕᑦ 
ᑐᒃᑐᖏᓐᓂᒃ. 

 
ᑐᓴᕋᓱᖕᓂᖅ: 

• ᑲᑎᙵᓪᓗᑎᒃ ᑐᓴᕋᓱᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᓐᓂ ᐃᖃᓗᒃᑑᑦᑎᐊᒥ (ᕕᕗᐊᕆ 14, 2025), ᖁᕐᓗᖅᑐᒥ (ᕕᕗᐊᕆ 
17, 2025), ᐊᒻᒪ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (ᕕᕗᐊᕆ 28, 2025). ᐅᖃᖃᑎᖃᕋᓱᓚᐅᖅᑐᑦ ᐴᓐᓴᐃᑦ ᐊᒻᒪ 
ᐅᒥᖕᒪᒃᑑᖅ ᐊᖑᓇᓱᒃᑐᓕᕆᔨᒃᑯᓐᓂᑦ, ᑭᓯᐊᓂ ᑲᔪᓯᔪᓐᓇᓚᐅᙱᑦᑐᖅ. ᓇᐃᓈᖅᓯᒪᔪᓂᒃ ᑐᓴᕋᓱᒃᑎᑦᑎᓚᐅᖅᐳᑦ 
ᐃᕐᖐᓐᓈᖅᑕᐅᒃᑯᑦ ᐴᓐᓴᐃᑦ ᐊᒻᒪ ᐅᒥᖕᒪᒃᑑᖅ ᐊᖑᓇᓱᒃᑐᓕᕆᔨᒃᑯᓐᓄᑦ ᑎᑎᕋᖅᓯᒪᔪᓂᒃ ᑐᓂᓯᖁᔨᓪᓗᑎᒃ. 
ᑐᓴᖅᑎᑕᐅᓚᐅᙱᑦᑐᒍᑦ ᓱᓕ ᐃᕐᖐᓐᓈᖅᑕᐅᒃᑯᑦ ᑐᓴᐅᒪᖃᑦᑕᐅᑎᓚᐅᖅᑎᓪᓗᑕ ᒫᑦᓯ 28, 2025−ᒥ ᐱᒋᐊᖅᖢᓂ. 
ᒫᓐᓇ ᐋᖅᑭᒃᓱᐃᓇᓱᒃᐳᒍᑦ ᑐᓴᕋᓱᒃᑎᑦᑎᓂᐊᖅᑐᓂᒃ ᑭᓯᐊᓂ ᑐᒃᓯᕋᖅᐸᑕ ᐊᖑᓇᓱᒃᑐᓕᕆᔨᒃᑯᑦ, ᑲᑎᒪᓛᖅᑐᑦ 
ᑐᓂᓯᓚᐅᖅᑎᓪᓗᒋᑦ ᐃᓱᓕᕝᕕᒃᓴᖓᓂᑦ. 

 

ᐊᑐᓕᖁᔭᐅᔪᖅ: 

• ᑐᙵᕕᒋᓪᓗᒍ ᒫᓐᓇ ᓇᓚᐅᑦᑖᖅᑕᐅᓯᒪᔪᑦ, ᑕᒪᕐᒥᑦᑎᐊᖅ ᐊᑐᐃᓐᓇᐅᔪᑦ ᖃᐅᔨᓴᖅᑐᓕᕆᔨᒃᑯᓐᓂ ᑐᑭᓯᒋᐊᕈᑎᒃᓴᑦ, 
ᖃᐅᔨᒪᔭᐅᔪᑐᖃᐃᓪᓗ/ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᕗᑦ ᒐᕙᒪᒃᑯᑦ ᐊᓯᔾᔩᔪᒪᙱᑦᑐᑦ ᒫᓐᓇ ᐊᓯᔾᔩᖁᔨᙱᑦᑐᑦ 
ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 105−ᓂᒃ.  

